
Dryford mit alle dem, daz darczu gehort, vor die obgenanten summen geldis eynem
andern irem genozsen inseczen, der uns unde unsern erbin sulche brive, eyde unde globde
tu, als sie getan habin, an geverde. /8] Sie') mogin ouch an dem vorgnanten huse kunt-
lich vorbuwen zcwey hundirt guldin, als des daselbens wol not ist, unde dieselbin zcwey
5 hundirt guldyn adir also vil sie der kuntlich vorbuwet hettin zcu der zciit, als sich die
losunge geburt, sullen wir yn gebin unde beczalen mit dem vorgenanten gelde sechs
hundirt marken an geverde'). /9] Is ist ouch gered, daz sie unsere burgman, burgere
unde andere unsere lute sullen lazzin siczen by allen dem rechten unde bescheidenheit,
als sie bisher by uns gesezzin sint. /[70] Wir sullen ouch sie unde dazselbe slos unde
10 allis, daz darczu gehort, getruwelichin vorantwerten unde vorteydingen glicherwiis als
ander unsere amptlute, slo unde gute. Were ouch, daz sie dhein kryg antrete adir mit
ymande icht zcu schaffin hetten, daz sullen sie uns vorkundigen, unde von denselbin
sullen wir yn rechtis helfin bynnen einem manden, ab wir mogen. Mochten wir abir des
nicht getun, so mogin sie sich selbis von dem slozse behelfin, so sie best mogin. [71] Vor-
15 loren sie ouch denselbin teyl an der vesten von unser adir von unser erbin kryge wegin,
so sullen wir yn ir gelt doch genczlichin widergebin; wurde is abir vorloren von iren
adir von irer erbin kryge wegin adir in welche wiis is vorloren wurde, so sullen wir yn
unde sy uns wider getruwelich unde ernstlich darczu raten unde helfin, daz is wider ge-
wunnen werde, unde in welche wiis is wider gewunnen wurde, so sullen sie unde wir
20 darmite siczen unde blibin glicherwiis also vore nach innehaldunge dis brives an geverde.
Und des zcu orkunde habin wir vor uns unde unsere erbin unser insigel an disen brif
lazzen hengen, der™) gegebin ist nach goczs geburt dryczen hundirt iar in dem zcwey
unde achczigesten iare am sunabinde vor Michaelis™).

